
iteraka fampandrosoana avokoa ny sehatra
rehetra ka tsy misy afaka mandeha irery, sa-
tria  mifampiankina sy mifandrohy ny roa na

telo amin’izy ireo. Eo amin’ny sehatry ny famokarana
dia tsy afaka misaraka amin’ny fitaterana satria raha
vokatra ny vary eny ambanivohitra dia misy ambim-
bava ahondrana any amin’ny faritra hafa koa raha tsy
eo ny fiara vaventy sy ny làlana ahazoana mamoaka
izany dia ho simba ary miteraka fatiantoka ho an’ny
tantsaha. Nanao fanamby ny filohan’ny Repoblika
Rajoelina fa hanangana ozinina ahazoana manodina
ny vokatra legioma tany amin’ny Faritra Vakinanka-
ratra kanefa tsy mbola tafatsangana izany satria, an-
gamba, tsy tao anatin’ireo tetikasan’ny Fiadidiana ny
Repoblika (projets presidentiels) na tsy tao anatin’ny
“velirano”. Antony fanararaotan’ny mpanangom-bo-
katra eo amin’ny vidin’ny vokatra ny faharatsian’ny là-
lana, hany ka tsy misy fivoarana azo tsapain-tànana
mihitsy ny fiainan’ny tantsaha izay miteraka fifindra-
monina mandeha an-tanàn-dehibe (exode rural), ka
mampitombo ny tsy manan-kialofana ao amin’ny tà-
nana. Izao fitondrana izao dia tsy nanao ezaka eo
amin’ny fampandrosoana ny eny ambanivohitra satria
tsy nanao fotodrafitrasa na nitady hevitra ho fampi-
taovana ny tantsaha, fa nanompana ny heriny
amin’ny zavatra mirentirenty kanefa tsy misy tambe-
riny hoenti-manpandroso. Niteraka resabe nanom-
boka tamin’ny faran’ny herinandro lasa iny ny
fanadinana bakalorea noho ny fivoahan’ny laza adina
mialohan’ny fotoana ny taranja Tantara sy Jeografia.
Raha anaovana tamberina ny lasa momba ity fana-
dinana ity dia efa nisy ny tranga toy izao ny taona
voalohany nitondran-dRajoelina Andry Nirina ary nisy
koa ny famerenana ny fanadinana iray manontolo mi-
hitsy, ka izy filohan’ny Repoblika no nanao ny fanam-
barana momba izany. Tsy azo lavina fa sehatra iray
fototry ny fampandrosoana ny Firenena ny fanabea-
zana. Sehatra mampivoatra ny fiainan’ny taranaka sy
ny fiarahamonina ary ny firenena iray manontolo mi-
hitsy ny fanabeazana. Rehefa dondrona sy tsy ampy
fahalalàna ny olompirenena dia araka ny fitenenana
hoe “manjaka ny tokamaso ao amin’ny firenena iai-
nan’ny jamba” (au pays des aveugles, les borgnes
sont rois). Tsapa fa tsy mbola nisy toy ny amin’izao
fotoana izao ny lentan’ny fampianarana eto Madaga-
sikara nandritra izay 63 taona namerenan’ny mpan-

janaka ny fahaleovantena izay. Rehefa dinihana ny
voalazan’ny filohan’ny Repoblika, Rajoelina Andry Ni-
rina, tamin’ny resaka nifanaovany tamin’ny mpanao
gazety ny alahady 16 jolay 2023 iny dia nanasonga-
dina, fa tsizarizary ny fampianarana eto Madagasi-
kara matoa nanao sorona ny tenany mihitsy izy
nangataka ny zom-pirenena frantsay (nanary ny zom-
pirenena Malagasy) mba hahafahan’ny zanany mia-
natra any ivelany. Anisan’ny taratry ny tsy mampan-
jary ny fampianarana eto dia ny tsy fandoavan’ny fi-
tondrana Rajoelina Andry Nirina ny tambin-karaman’
ny mpampianatra antselika (vacataires) eny amin’ny
Anjerimanontolo sy ny karaman’ireo mpiandry sy
mpitsara fanadinana. Nanao antso ho an’izay mpia-
natra na mpampianatra vonona hanampy amin’ny
fiandrasana fanadinana ny minisiteran’ny Fampiana-
rana Ambony, noho ny tsy fahampian’ireo mpiambina
tonga ny andro voalohany izay mbola taratry ny tsy
firaharahian’ny fitondrana ny fanabeazana ihany koa.
Tsy mahagaga mihitsy izany raha andro vitsy tao-
rian’iny fanambarana iny dia nitranga ny tsy fanja-
rian’ny fampianarana eto ka ny fitondrana no
fototr”izany fa tsy azo ailika na amin’iza na amin’iza
ary manao sorona ny tenany izy ho an’ny naterany fa
manao “sorona” ny tanora Malagasy kosa mba haha-
zoany manambaka azy. Soa ihany fa efa 44 andro
sisa: J- 44 dia hametra-pialana ity filoha tsy miraha-
rahara ny fampiroboroboana ny fampianarana ny
zaza Malagasy ity. Raha ny vaovao navoakan’ny ga-
zety mpanohana voalohany ny fitondrana nivoaka ny
herinandro teo dia olona 3 no voasambotra tany Mo-
rondava satria, hono, anisan’ny namoaka ny laza
adina niparitaka iny tao amin’ny tambazotran-tsera-
sera. Azo antoka anefa fa tsy tany Morondava no na-
molavola ny laza adina fa teto an-drenivohitra, ka
nahoana no tany no nisy voasambotra. Atidoha (ce-
veaux) no nantsoin-dRajoelina Andry Nirina hiara-mi-
tantana aminy ny Firenena, kanefa na dia efa
hifarana aza ny fe-potoana iasany dia tsy mbola misy
sehatra misongadina ka mandroso eto amin’ny Fire-
nena na iray aza, na dia nomen’ny tany ivelany “am-
boara” eo amin’ny sehatra sasany aza izy. Tsy mbola
nisy toy izao tokoa teto nandritra ny 60 taona, hany
ka mitodika aty daholo ny mason’izao tontolo izao.

Andry Tiavalona

Manao sorona ny tanora Malagasy mba 

Fanokafana ny lalaon’ny nosy
nomena vahana ny sinoa 

manoloana ny manatalenta malagasy

Manantanteraka asa fa-
nentanana mikasika ny
fampiasana zaza tsy am-
py taona miaraka ny OIT,
araky ny fanasana azony
tamin’ny solontena maha-
ritry ny OIT eto Madaga-
sika, Ramatoa Prensesy
Zoendreniny Elakovelo,
izay filohan’ny FCRTM na
ny Fédération des Com-
munautés Royales Tradi-
tionnelles de Madagas-
car. Ankoatran’ny fanen-
tanana dia nisy koa ny fit-
sidihana aram-pomba fi-
fanajana ny Ampanjakan’i
Menabe ny Printsy Ma-
gloire Kamamy, izay na-
taony ny alahady 23 Jolay
lasa teo. Nivoitra nandri-
tra izany ny fandinihana
ny fandraisana andraikitra
eo amin’ny fiarovana ny
fihavanana sy ny kolont-
saina Malagasy, izay voa-
viraviran’ny fandrosoana
mihoapampana avy any
ivelany, eo koa ny fandini-
hana ny fanohizana ny

Latsa-dranomaso ny Printsy Magloire Kamamy, nandritra 
ny firesahana ny Kabeson'ny Ampanjaka Toera.

Filohan’ny FCRTM sy ny aMpanjakan’i Menabe

Voaresaka ny hamerenana ny kabeson’ny 

ampanjaka Toera

Izany indray izao no malaza : hisondrotra ny saran-dalana,
Tsy hijanona amin’ny teo fa hiakatra ho valonjato.
Efa be ny gasy anefa no herinandro tsy mivalana,
Tsisy intsony ny havoaka f’efa maina tato ho ato !

Izany indray izao no malaza : hisondrotra ny saran-dalana,
Raha ny fahantrana anefa , toa tsy misy fiafarana.
Ho an’ireo vahoaka tsotra, efa mihatra amin’ny akalana,
Saingy toa mitazam-potsiny ireo mpitondra fanjakana !

Izany indray izao no malaza : hisondrotra ny saran-dalana,
Saingy hatreto Rainilainga dia tsy manana hambara.
Izy toa tsy taitra akory fa minia mihalangalana,
Angamba ny ila tongony aza efa tsy eto Gasikara !

Izany indray izao no malaza : sondro-bidy tsy hay fefena ,
Vokatry ny tsy fahaizan’ny mpitondra firenena.
Mila fiovana maika i Madagasikarantsika,
Ialao ilay  hoe « tsy gasy intsony » faly manatsara bika !

DADAN’i RIANA (25-07-23)

TONONKALO

fomba hamerenana ny
kabeson’ny Ampanjaka
Toera, sy ireo kabeso roa
miaraka aminy any, satria
nanambara ny Printsy
Magloire Kamamy, fa an-
koatran’ny kabeson’ny
Ampanjaka Toera dia misy
kabeso roa koa hoy izy
miaraka aminy any. Ha-
treto, tsy hay ny tohin’ny
fampanantenana izay na-
taon’ny filoha Rajoelina sy
ny minisitry ny serasera

sy kolontsaina Lalatiana
Rakotondrazafy, izay ni-
laza fa hataon’ny fiton-
drana ny fampodiana ny
Kabeson’ny Ampanjaka
Toera an-tanindrazana, fa
dia andro maromaro sisa
isaina dia hiala eo amin’
ny fitondrana ny filoha
Andry Rajoelina dia fitaka
sy lainga no nafahana ny
fanjakana Sakalava ka
toy ny rafotsibe very lao-
na dia miandry izay higa-

donany sisa . Na dia izany
aza dia manao antso avo
amin’ny fitondrana ny fi-
vondronamben’ny Am-
panjaka ny mba hampo-
diana ireo Kabeso ireo
eto an-tanindrazana. Nan-
dritra ny fifampiresahana
dia latsa-dranomaso mi-
hitsy ny Ampanjakan’i 
Menabe izay niala tsiny,
fa isaky ny miresaka io 
kabeson’ny Ampanjaka
Toera io aho hoy izy dia
tsy tanako ny foko ka izay
no mahalatsaka ny rano-
masoko. Ankoatra izany,
mitohy hatrany ny fitsidi-
hana ataon’ny Prinsesy
Zoendreniny Elakovelo
ato Menabe, izay miharo
fanentanana ihany koa,
ka eo ny fanentanana amin’
ny ady atao amin’ny tay
miparitaka, eo koa ny fa-
nentanana amin’ny fanao-
vana vaksiny hiadiana
amin’ny lefakozatra.

Rajepa

Paul Bert Rossy Rahasimanana : fanokafana ny Jeux des
Iles. Izay izany lesy ry choregraphes isany fa ny sinoa no hanao
azy ah !
Dia mifona i Pôly fa tsy nahavita ny mission nampanaovinareo
hihaonana aminy. Akama izy saingy izay no safidiny dia tsofina
rano eh. Ento aty hanaovantsika zavatra hafa ireo asa noforo-
ninareo fa tsy very io eh ! Hery Ratsimbazafy , Disaraga, JL
Gasy Dihy Angeluc Rehava,…
Rasoloarijaona Cyrille : tsy Mbola nahita ohatr izany ah tena
marina hoy Aho ... looooza !
Sylvain Ranjalahy : fa iza indray no nahazo nationalité sinoa?
Rahaingo Ralambomanana : Sylvain Ranjalahy : tsy mbô za!
Soa Nhiry : Sylvain Ranjalahy : Patsi patsa !
Hel Randria : io mivanika io, ôtran'ny nitelina paraky ty izy
kkkkkkkk !
Sylvain Ranjalahy : Rahaingo Ralambomanana : ny anao na-
tionalité maivana.
Rahaingo Ralambomanana : Sylvain Ranjalahy : marina ! 
Lionel Rajaoarison : ary ny fahitako ilay namana anankiray ke-
likely maso lasa nahazo nationalité sinoa kkkkkkkk !
Manohiarivony Rivo : Jirama koa eo manome toky.
Saholy Razanadrasoa : sinoa nafarana manokana avy any
Chine mihitsy ndray zao reo a. Tena lozaaaa ra zay no marina
sy misy.
Naina Rabearivony : roa volana izay no namoahako teto antso-
fanairana (fiangaviana aza) fa misy an'ilay hoé Rossy isika …
ampy traik'efa - zà-draharaha - manana olona - afaka miantoka
ny fahombiazan'ny lanonam-panokafana sy famaranana ny
Jeux des Îles… Voatsipaka am-bava-fo ny matihanina rehetra
izao, fa nomena ny kely maso ny tsena. Fotoana anefa io ha-
nasongadinana ny fahaiza-manao sy famoronana malagasy ary
indrindra "sitrany ahay vaza-mihetsika" ho an'ny tontolon'ny cho-
régraphie sy ny tanoran-tsika.
Feni : le ridicule ne tue pas , ça les renforce Zoky Ray aman-
dReny Naina Rabearivony a ! alors... prêt pour apprécier les
chorégraphies jeux des îles... cantonaise ?(rire)
Tianome Andriantsalama : tena maha ontsa fo ilay zava-misy
ry Zoky ray aman-dreny.


